ԱՄՓՈՓԱԹԵՐԹ
[bookmark: _GoBack]«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու և աշխատանքի եվ սոցիալական հարցերի նախարարությանը գումար հատկացնելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	ՀՀ ֆինանսների նախարարություն
	19-09-2023թ.

	
	01/34-2/18373-2023

	ՀՀ վարչապետի աշխատակազմի ղեկավարի կողմից 15.09.2023թ. N 02/16.12/32177-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111- ն որոշման մեջ փոփոխություններ և լրացումներ կատարելու և Աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծին կից ներկայացված չի որևէ տեղեկատվություն պահանջվող ծախսերի հիմնավորվածության վերաբերյալ՝ ծախսերի բացվածք կամ հաշվարկ-հիմնավորումներ, գնորոշման մոտեցումներ և այլն, ինչը հնարավորություն չի տալիս կարծիք հայտնել պահանջվող ծախսերի հիմնավորվածության վերաբերյալ: 
Նախագծի հավելված 5-ի գնումների պլանի համաձայն՝ 98391210/1 «հատուկ նշանակության այլ ծառայություններ» ԳՄԱ կոդով գնման առարկայի մասով նախատեսվում է 15,911.7 հազ. ՀՀ դրամի ֆինանսական միջոցների ավելացում, այնինչ վերջինիս տրամադրումը նախագծի հավելված 2-ի համաձայն նախատեսվում է բյուջետային ծախսերի տնտեսագիտական դասակարգման «Սոցիալական ապահովության բնեղեն նպաստներ ծառայություններ մատուցողներին» հոդվածով:
Ելնելով վերոգրյալից և նկատի ունենալով, որ Նախագծի ընդունումը հիմնավորող փաստաթղթի համաձայն գնումները իրականացվելու են գնումների մասին ՀՀ օրենսդրության պահանջներին համապատասխան, ուստի առաջարկում ենք Նախագծի հավելված 2-ում նշված «Սոցիալական ապահովության բնեղեն նպաստներ ծառայություններ մատուցողներին» հոդվածը փոխարինել գնումների համապատասխան հոդվածով, ինչպես նաև Նախագծի 1-ին կետում նշված «...2023 թվականի պետական բյուջեի կատարումն ապահովող միջոցառումների մասին» N 2111-Ն որոշման NN 3, 4, 5, 9 և 9.1...» բառերը փոխարինել «...2023 թվականի պետական բյուջեի կատարումն ապահովող միջոցառումների մասին» N 2111-Ն որոշման NN 3, 4, 5, 9 , 9.1 և 10...» բառերով:
Միաժամանակ, ՀՀ վարչապետի 2023թ. հունիսի 29-ի N 02/16.4/22372-2023 հանձնարարականով, հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, պետական մարմիններին հանձնարարվել է զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց, ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ: 
Հաշվի առնելով վերոգրյալը, ՀՀ ֆինանսների նախարարությունն իր իրավասությունների շրջանակներում չի կարող կարծիք հայտնել ՀՀ կառավարության պահուստային ֆոնդից առաջարկվող ծախսերի ֆինանսավորման նպատակահարմարության և հիմնավորվածության վերաբերյալ:


	
















Ընդունվել է, ծախսերի բացվածքը կցվում է։


























Ընդունվել է, նախագծում և հավելվածներում կատարվել են անհրաժեշտ փոփոխություններ: 



